
Resumen

Kultura tei tur kaminda. Sea ku ta trata di skucha muzik riba telefon, bishita un edifisio istériko,
lesa un buki, "bingewatch" un seri of baila durante un festival; no mester supestima e balor di
kultura. Kultura ta duna kol6.

E meta di maneho kultural ta pa laga tur hende i komunidat den su totalidat probecha di e
balornan di kultura; pa mantené i desaroya kultura i pa lag'é floresé; pa laga generashonnan nobo
sifia konosé kun'é i pa lag'é ta aksesibel pa tur esnan ku ta interesa. Produkshon, praktika i
eksperensia kultural ta kontribui na e prosperidat amplio na Hulanda.

Gobiérnunan ta finansia kultura pa asina krea kondishonnan p'e. Nan ta kontribui na e echo ku ta
krea un oferta ku di otro manera lo no tei, na lugdnan ku di otro manera e lo no tei; ku
inisiativanan kultural por desaroya; ku kreadonan por realisa nan potensial artistiko i e publiko
por disfruta i partisip4; ku talento kreativo por desaroya su mes; ku hende den henter pais por
praktika, eksperensia i bishit4 kultura; ku kreadonan tin libertat pa reflekshoné riba sosiedat i por
desempeifia nan rol esensial den i pa e sosiedat aki.

Motibu pa e konseho

E manera ku gobiernu ta finansia kultura, pa parti di e kreadonan i e organisashonnan kultural ta
funshona rasonabel te bon. Pero esaki no ta konta pa tur, i tampoko den henter e pais. Den
transkurso di tempu, e kamponan kultural i kreativo — tal komo sosiedat — a kambia. Ademas,
poko poko, fayonan struktural a drenta den e sistema, ku ta pone ku el a pérde su logika. For di e
kampo kultural i kreativo ta zona un demanda pa kambio. Sekretario di Estado a pidi pa Konseho
di Kultura (Raad van Cultuur) duna konseho tokante di e siguiente pregunta: di ki manera lo por
revisa e sistema kultural for di 2029? Den e konseho aki, nos ta duna sugerensianan pa mehora e
manera di finansi kultura di banda di gobiernu, di tal forma ku e ta kontribui 6ptimamente na
un bida kultural riku pa tur habitantenan di Hulanda. Ta trata di un 'prototipo’, un proyekto basa
riba puntonan prinsipal i ideanan ku por wordu elabora den mas detaye, pa kuminsi pone man
na obra kaminda pa 2029.

A desaroya e konseho aki di un manera ekstraordinario. Den e preparashon di esaki, e Konseho a
situa kreatividat komo punto sentral i el a inklui enfatikamente e sektor kultural. A traha entre
otro ku timnan di disefio, gruponan di ekspertisio i foko, mesanan di stakeholder i un konferensia
di trabou grandi. Na tur, aproksimadamente 400 persona di e sektor kultural a kontribui na e
konseho aki.

Na kaminda pa un sistema mas aksesibel pa finansiamentu di kultura

Kombersashonnan ku partisipantenan den e kampo kultural i kreativo ta mustra ku ta importante
pa hasi e sistema pa finansiamentu di gobiernu pa kultura mas aksesibel. E punto di salida ta ku
kultura tin hopi balor pa hende i sosiedat den su totalidat. P'esei, e sistema ta intenshona pa krea
kondishonnan pa un oferta kultural varia i den serkania, irespekto di e konteksto of luga di
residensia. E mester kontribui tambe na e echo ku ta respeta kreadénan i organisashonnan
kultural di un palet amplio di disiplinanan di arte, i ku nan ta hafia oportunidat pa krea nan arte i
pa desaroya nan mes. Pa laga tur hende na Hulanda probecha di e balornan di kultura, ta rekeri
reglanan mas uniforme na momentu di hana akseso na finansiamentu.



Aktualmente, e sistema no ta sufisientemente habri pa e variedat di formanan di arte,
praktikanan di arte, kreadénan i organisashonnan kultural ku nos ta mira ta eksisti den e kampo.
Kreado6nan i organisashonnan den disiplinanan ku na e momentu aki no ta sufisientemente
representa, of ku ta traha di manera multidisiplinario of interdisiplinario, tambe ta meresé
rekonosementu, apresio i e oportunidat di realisa nan potensial artistiko i pabliko. E sistema ta
ménos aksesibel na organisashonnan kultural i kreadénan ku no ta pas den un disiplina (so) of
den e manera dominante di balora kalidat. E sistema tambe por reta kreadénan i
organisashonnan kultural ainda mas pa yega na un publiko mas amplio.

Ademas, awendia gobiernu di reino no ta kontribui sufisiente na e proksimidat di oferta kultural i
fasilidatnan kultural den henter e pais. E diferensianan entre e regionnan ta muchu grandiie
distribushon di finansiamentu for di gobiérnu di reino no ta balansa den e pais.

Pa un sektor vital, ademas, mester dedika mas atenshon na edukashon i desaroyo di talento, i
buska mas union entre arte amattr i arte profeshonal.

Finalmente, e proseduranan pa hasi un petishon i pa hustifikid e manera ku a gasta e sén,
aktualmente no ta sufisientemente adapta na e praktika di e sektor i e kread6nan i
organisashonnan destinatario di e finansiamentu. Ademas, no ta semper e sistema ta hinka den
otro di manera logiko.

E sistema aktual tin puntonan fuerte, manera e kantidat grandi di atenshon ku ta dedik4 na
kalidat artistiko, e kontribushon na un posishonamentu internashonal fuerte di kultura hulandes
i e echo ku ta pérkura ku tin ékosistemanan disiplinario fuerte, kon tal ku a inklui e disiplina den
e sistema. E tambe ta basta transparente i ta stimula provinsianan i munisipionan pa
(ko)finansiamentu. Nos no mester pérde e puntonan fuerte aki for di bista. Na mes momentu, e
puntonan débil i e fayonan struktural ku nos a konstaté aki riba, no por ser koregi
sufisientemente trahando di un manera diferente den e sistema eksistente i ahustando esaki.

E reto ta pa hana balansa entre stabilidat i dinamika, entre tesora loke ta eksisti kaba i asepta loke
ta nobo. E asuntunan aki no ta eksklui otro, sino den un sistema ku di diferente manera ta mas
aksesibel yuist por komplementa otro.

Mas aksesibel pa medio di atenshon pa tur region

Un sistema mas aksesibel ta nifika ku gobiérnu di reino ta kontribui na kultura den tur region di e
pais. Den e marko aki, esaki no ta nifika ku e oferta i e nivel di fasilidatnan lo mester ta meskos
tur kaminda. Esei no ta posibel, i no tin nodi tampoko. Sinembargo, na e momentu aki, e
diferensianan entre e regionnan ta muchu grandi. Di e manera aki, pa talentonan kreativo nan
lugé di residensia of di trabou tin influensia riba e echo si nan ta hafia oportunidatnan i si ta
deskubri nan. E fasilidatnan kultural ku ta serka i aksesibel — loke por mira i skucha den
teatronan, salanan di konsierto, esenarionan di pop, klupnan di sine i museonan, por ehempel — i
kua posibilidatnan tin pa partisipashon kultural, ta varia hopi entre e diferente pueblonan i
siudatnan. E seén ku gobiernu di reino ta pone na disposishon no ta parti di manera ekilibra den e
pais.

P'esei, e regionnan ku ta kulturalmente fuerte ta bira kada bes mas fuerte, miéntras den otro
regionnan tin kada bes ménos oportunidatnan i fasilidatnan. Nos ke mas atenshon pa kultura den
otro partinan di pais. Opviamente, pa esaki tambe ta rekeri un commitment duradero di
provinsianan i munisipionan.

Mas aksesibel pa medio di apertura pa un palet amplio di formanan di arte,
praktikanan di arte i tiponan di kreado.

Den un sistema mas aksesibel, tin mas diferente tipo di kreado, estilonan i maneranan di krea
arte i komparti esaki ku pabliko ku ta bini na remarke pa finansiamentu. Ta reparti e rekursonan
skars di un manera mas hustu. Mester krea mas apertura pa otro tipo di kreado, kriterionan
tokante di kiko ta arte, pa otro maneranan di mustra i kolabora i pa multidisiplinaridat i

interdisiplinaridat. Hopi di e puntonan menshona aki riba no ta sufisientemente representa den e
sistema aktual, por ehémpel debi na un kriterio limita di arte i kalidat, i debi na e echo ku tin
disiplinanan, kreadénan i organisashonnan ku ta traha interdisiplinariamente i p'esei nan no ta
kai den e foko di finansiadénan of areglonan. Pa e motibu ei, na e momento aki no ta duna
kreado6nan i organisashonnan e mesun oportunidatnan pa desaroya nan mes i krea obranan.
Ademas, e oferta kultural finansia solamente ta yega na parti di e publiko potensial. No tur hende
ta identifika su mes ku e oferta aktual, 6f nan no ta sinti nan mes sufisientemente representa den
loke tin di kultura finansia. Ku un sistema nobo mester krea espasio pa variedat den e kampo
kultural i kreativo, pa desaroyonan kultural futuro i ku esaki, pa diferente gruponan publiko.

Mas aksesibel pa medio di edukashon, desaroyo di talento i konekshon ku e kampo
amatur

Den un sistema mas aksesibel tin mas atenshon pa formashon i desaroyo di talento. Esakinan
mester ta mas aksesibel pa tur hende. Na e momentu aki, e sistema no ta kontribui
sufisientemente na oportunidatnan igual pa hobennan pa sera konosi ku kultura i pa desaroya
den sentido kreativo. Mester ankra edukashon kultural mas fuertemente den e sistema eskolar. E
finansiamentu pa desaroyo di talento no ta konsistente. Banda di esei, mester di un union mas
estrecho entre amaturnan i profeshonalnan. Den un sistema nobo, lo mester trata e mundu di e
profeshonal i esun di e amatur di manera ménos separa.

Mas aksesibel pa medio di mas proseduranan adapta

E preshon atministrativo i e invershon di tempu pa kreadénan i organisashonnan den e sistema
aktual ta muchu pisa. E proseduranan no ta sufisientemente adapté na e praktikanan kreativo i
no ta tene sufisiente kuenta ku e diversidat den e sektor. No tin sufisiente kordinashon entre e
diferente finansiadonan loke ta pone ku kreadonan i organisashonnan kultural tin di aber ku un
akumulashon di rekisitonan i di karga di petishon i hustifikashon.

Prototipo pa un manera nobo di finansiamentu di gobiernu pa kultura

Pa yega na un sistema mas aksesibel, nos ta hasi un kantidat di proposishon.

Repartishon di tarea mas kla i mihé kordinashon entre outoridatnan

Un 'Lei di kader pa kultura' ta forma e base legal pa e sistema nobo. Den esaki tambe a ankra e
responsabilidat pa kultura ku provinsianan i munisipionan tin. Reino, provinsianan i
munisipionan lo traha palabrashonnan nobo tokante di e responsabilidat aki, i e demas
repartishon di tarea i koperashon entre outoridatnan. Lo tin mihé mekanismonan di kordinashon
entre e outoridatnan. Asina nos ta garantisa un mih6 koperashon, ku ta ensera ku e diferente
kapanan di gobernashon ta funshona mas bien komo un gobiérnu tumando responsabilidat pa
kultura na Hulanda.

Un fondo di kultura den reino ku departamentunan ku tin un provinsia of Hulanda
Karibense komo area di trabou

Den e sistema nobo, tin un fondo di kultura den reino ku ta responsabel pa e finansiamentu di
kultura for di gobiérnu di reino. Lo inkorpori e seis fondonan eksistente den e fondo nobo aki. E
responsabilidat pa e supsidionan pa organisashonnan kultural, ku awor ainda ta kana via di e
Ministerio i e Konseho di Kultura, tambe ta pasa na e fondo nobo.

Di e manera aki, tin un instansia so ku ta kontrola e finansiamentu, ku por mira e totalidat di e
sektor mas den su konteksto i asina por evit4 fayonan struktural den e sistema. Miéntras e kampo
kultural i kreativo ta mustra hopi variedat, unidat den e organisashon ta yuda pa engloba miho e
variedat aki. Asina e disiplinanan i e multidisiplinaridat of interdisiplinaridat no ta kai mas mei

mei di diferente organisashonnan finansiadé. Di e manera aki, e lihanan divisorio organisatorio
den e responsabilidat pa finansiamentu pa partinan di e sektor tambe ta disparsé, por ehempel
entre e parti profeshonal i e parti amatur, i entre e artenan i e industria kreativo.

Den e organisashon di e fondo nobo ta garantisa konosementu di e diferente sektornan i
disiplinanan integrante. Na mes momentu, e fondo tin departamentunan ku kada un tin un
provinsia of Hulanda Karibense komo area di trabou, pa ankra e bista regional ainda mas. E
departamentunan aki ta funshon komo loket general pa finansiamentu di reino pa kread6nan i
organisashonnan kultural den e area di trabou. Pa esei, e departamentunan ta traha ku un
presupuesto ku ta destina pa e area di trabou, i ku trahadénan ku konosé e area di trabou bon. Di
e manera aki, for di un marko nashonal ta garantisi un huisio di kalidat respekto di petishonnan
di supsidio, ku ta radika regionalmente. Un departamentu nashonal lo soru pa e finansiamentu di
organisashonnan kultural den un kartera nashonal i aktividatnan ku evidentemente ta toka varios
region.

Kriterio amplio di arte 1 kalidat

E sistema nobo ta basa riba un kriterio amplio di arte i kalidat. E ta habri pa un variedat di
opinion tokante di kiko ta arte. Ta mira kalidat for di diferente perspektiva, i den e marko aki tin
mas apresio pa partisipashon di e publiko i e manera ku kread6nan i organisashonnan kultural ta
relashona ku sosiedat for di un perspektiva artistiko. Ademas ta evalua kalidat mas den un
konteksto. Esaki ta nifika ku disiplinanan, géneronan i estilonan ta wordu huzga a base di nan
mes méritonan, i ku finansiadoénan ta tene mas kuenta ku e konteksto geografiko den kua
kreadonan i organisashonnan kultural ta traha i ta komparti nan obranan ku publiko.

Opshonnan di finansiamentu mas habri i varia

E sistema nobo konosé un instrumentario di finansiamentu mas habri i varia pa por adapta na e
variedat di faseta, e diferensianan i e dinimika den e sektor. Ta paga instrumentonan finansiero
di manera ménos disiplinario i nan no tin forma preskribi pa loke ta trata e tipo di organisashon —
por ehempel un festival, museo, podio 6f kompania produktor — ku por pidi nan. Ademas, tambe
ta traha ku mas diferente forma di supsidio i ku formanan di finansiamentu alternativo, komo
garantianan. E sistema ta struktura di manera ekilibra, por ehémpel tin un balansa entre
finansiamentu pa institushonnan grandi, organisashonnan mediano i chiki, i pa kreadénan
individual.

Inklui den e instrumentario di e fondo di kultura den reino tin un régimen aparte pa un kantidat
limita di organisashonnan kultural grandi of Giniko den un kartera nashonal. E régimen aki entre
otro konosé un perspektiva multi-anual riba finansiamentu pa ocho ana.

Finalmente, tur ora ta evalud debidamente di ki manera por laga rekisitonan, obligashonnan i
kriterionan mara na e instrumentonan finansiero, kuadra ku e manera di traha di kreadénan i
organisashonnan kultural. Den e marko aki, e fondo ta vigila ku e rekisitonan i e obligashonnan ta
stimul4 koperashon i no ta kousa un velosidat di sirkulashon muchu lihé di produkshonnan i
eksposishonnan.

Proseduranan i manera di traha ku ta pas mihé ku prdaktikanan kreativo

E proseduranan i manera di traha di e outoridatnan finansiad6 ta adapta mas tantu posibel na e
praktika kreativo den e sektor. Maneranan di traha mas varia ta garantisa ku e diferente
kread6nan i organisashonnan tin oportunidatnan mas iguala pa hafia finansiamentu. Pa esei,
finansiadonan ta bai buska kreadénan i organisashonnan kultural ku por bini na remarke pa
finansiamentu mas aktivamente. E petishonnan ta mas varia den sentido di forma, por ehémpel
dor ku nan tin ménos enfoke riba lenga, mas frekuentemente nan tin e opshon di splika plannan
oralmente, i e evaluashon ta tuma lugé den fase. E ménitormentu i e hustifikashon ta mas enfoka
riba e metanan ku e kreadénan of organisashon kultural reseptor i e finansiad6 ke logra.



Inklui un grupo varia di hende den desishonnan i evaluashonnan

Ta inklui un grupo varia di hende den desishonnan tokante maneho, e disefio di instrumentonan
di finansiamentu, evaluashonnan i asesoramentu. Di e manera aki, na tur momentu ta mira di
diferente perspektiva i ta garantisa ku ta skucha un variedat di opinion tokante di desishonnan i
evaluashonnan. Tur konosementu i ekspertisio ta sintd na mesa, i tur ora tin hende enbolbi ku por
huzga e formanan di arte a base di nan mes mérito i ku konosé bon e konteksto spesifiko di
disiplinanan i e region konserni. Ta keda foment4 e diversidat den e organisashonnan kultural i ta
soru pa un sirkulashon regular den e organisashonnan aki, entre otro dor ku ta maksima e
plasonan di nombramentu.

Kon ta sigui: e proseso di kambio

Antisipando e introdukshon di un sistema nobo entrante promé di yaniiari 2029 tin mester di
hopi mas elaborashon. Tambe por probechéa e tempu aki pa, te ku por, traha ku formanan i
instrumentonan di finansiamentu nobo i alternativo, of pa praktika ku esakinan of test nan, por
ehémpel den forma di proeftuinnan i pilotman. Ademas mester di programanan di invershon; por
ehémpel pa konstrui of ekspandé infrastruktura ku lo por konsolida bou di e sistema nobo. Nos ta
hafia importante ku durante e proseso di kambio tur ora tin didlogo den kua ta inklui e sektor i ta
probecha e kreatividat di kreadonan i otro trahadénan di organisashonnan kultural.

Pa finalisa: Finansiamentu di gobiérnu pa kultura irespekto di e strukturashon di e sistema,
semper lo keda un kuestion di repartishon. Niun restrukturashon lo kondusi na un situashon
kaminda tur hende ku ta hasi un apelashon riba finansiamentu di parti di gobiérnu,
efektivamente ta hafa esaki. Sinembargo, e sisteméatika di repartishon por perhudika hende debi
na eskohonan tras di e strukturashon di e sistema i e organisashon di e toma di desishonnan, pero
tambe debi na un presupuesto muchu perta. Na e momentu aki, e presupuesto ta muchu pérta. Pa
introdusi e sistema nobo i pa lag’é funshoné bon, mester di presupuesto ékstra. Mas atenshon pa
tur regionnan di e pais i rekonosementu i apresio pa henter e gama di formanan i praktikanan di
arte — ku ta birando kada bes mas amplio — ta rekeri mas sén. En parti ta trata di rekursonan
insidental pa un transishon sin inkonveniente. Sinembargo, tambe mester oumenta
strukturalmente e presupuesto makro pa e maneho spesifiko di kultura ku 200 mion euro. Banda
di esei, pa garantisa e aksesibilidat ta importante pa konserva e tarifa rebaha di btw ku ta eksisti
kaba pa kultura.



7. Duna Hulanda Karibense su mes luga den e sistema

E skol di baile di Coritza na Saba ta bai sera. E
lokal di skol kaminda e lesnan ta tuma luga ta
inund4 dor ku awa ta sigui kai, i lo dura por lo
ménos un ana pa drecha e danonan. Coritza no
por duna su lésnan na otro luga. No tin riba e
isla. E ta kansela su lésnan, i e ta mira ku su
entrada ta disparsé. Fortunadamente, e tin un
job opportunity tras di man. Un tempu pasa, un
amiga di dje, ku ta duna les di baile riba un
krusero, a pidié pa entrena cheerleadernan pa
un tempu indefini na Miami. E lo gana un bon
entrada ku e trabou aki, hopi mas di loke e por
gana riba su isla. Coritza no tabata tin
intenshon di asepta e trabou aki, pasobra e ta
prefera duna lés na su 'mes' alumnonan hoben
talentoso. Pero awor ku e tambe ta perde su
espasio, e opshon sensato ta pa e muda bai
Miami, kaminda e lo tin un mih¢6 situashon
finansiero i oportunidatnan profeshonal. I
p'esei, e ta bai. E tabata e tniko yuf di baile riba
e isla.

Helena ta dosente penshona i mama di tres
yu. E tabata duna lés di kanto i muzik na
Sint Eustatius. Awor ku tur su yunan ta
studia na Merka i e no ta traha mas,
Helena tin tempu di sobra pa hasi kos pret
ku su kasa Siegfried. Helena gusta muzik.
Awor ku e tin tempu, e lo gusta bai
konsiertonan, i por skohe na kua konsierto
e ke akudi. E ta mira e agenda kultural di
Korsou i e ta ripara ku su kantante i
pianista faborito lo aktua huntu. Helena i
Siegfried si tin un tiki sen pa gasta, pero
awor ku nan tres yunan ta studia na
Merka, un biahe pa Korsou ta muchu karu.
P'esei, Helena ta sigui e konsiertonan
atraves di Facebook i YouTube. E ku
Siegfried ta spera ku un dia nan lo por
presensia un konsierto live.

Ignacio ta un artista plastiko prometedor ku a studia na akademianan na
Hulanda Oropeo. Nasi i kria na Bonéiru, Ignacio semper tabata tin e deseo
di lanta su praktika di arte na Bonéiru. E isla, e istoria, e hendenan, e laman
i e naturalesa ta inspir’é di un manera ku ta kulmina den gran kalidat den
su trabou. Ignacio ke hasi un petishon na un di e fondonan di kultura den
reino pa desaroya obranan nobo, pero e ta pasa hopi trabou pa logra esaki.
Ta manera e kriterionan ku ta menshona den e areglo no tin nada di aber
ku su situashon na Bonéiru. E ta sinti falta di un persona di kontakto lokal
di e fondo, of un mentor na Bonéiru ku por yud’é i gui’é komo kreado resien
gradud. Ignacio no sa unda kuminsa. E ta konsider4 stop ku su praktika di
arte of muda bék na Hulanda Oropeo.

Komo parti di Hulanda, Bonéiru, Sint Eustatius i Saba tambe ta kai bou di e enkargo legal di krea
kondishonnan pa oferta di kultura i e desaroyo i e propagashon di esaki. E asina yama islanan
BES — huntu: Hulanda Karibense — ta entidatnan publiko den e pais Hulanda.! Nan ta kai na
alkanse di e sistema pa finansiamentu di gobiérnu pa kultura.? E kreashon di e kondishonnan
adekua pa e desaroyo di oferta kultural — i e realisashon di e kuater ophetivonan di maneho
kultural — den e sistema ta rekeri un elaborashon propio i dirigi, konsiderando e situashon
eksepshonal di e islanan.

Korsou, Aruba i Sint Maarten no ta kai bou di e alkanse di e sistema pa finansiamentu di gobiérnu
pa kultura, pa motibu ku nan ta paisnan outénomo den Reino Hulandes. E Statiit di Reino no ta
menshona maneho di kultura komo un asuntu di Reino,3 pero si ta plantia ku e relashonnan
kultural entre e paisnan ta un asuntu di deliberashon.4 Ta rekomendabel pa intensifiké e
relashonnan kultural entre e kuater paisnan, den konsulta mutuo i a base di igualdat.5

Proposishonnan:

¢ Riba término kortiku, kuminsa ku un programa di invershon pa ekspandé un infrastruktura
kultural na Hulanda Karibense;

¢ Den e fondo di kultura den reino, institui un departamentu pa Hulanda Karibense, ku
presensia lokal riba kada un di e tres islanan i un presupuesto reserva.

Un parti speshal di Hulanda®

Boneiru, Sint Eustatius i Saba ta islanan den Laman Karibe. Huntu e islanan tin kasi trinta mil habitante, di kua
aproksimadamente 24 mil ta biba na Boneiru. E Gltimo afianan, partikularmente Boneiru su poblashon ta
kresiendo rapidamente.” Pa mayoria di e habitantenan di e islanan, papiamentu of ingles ta nan promé idioma. E
struktura atministrativo di e islanan ta otro for di e situashon na Hulanda Oropeo. E gobieérnunan di e islanan ta
responsabel pa e maneho lokal di kultura. E islanan no ta forma parti di un provinsia ku por yuda, i ku — banda di
e Reino — tambe ta reserva presupuesto pa kultura.

E eskala chiki di e sosiedatnan lokal ta pone ku ta nesesario pa kopera i parti. No tin masa pa hopi fasilidatnan
kompleto i outdbnomo ku funshonnan fultaim. Profeshonalnan ku ta traha den e sektor kultural, komo dosentenan
di muzik, mester kombina trabounan i enkargonan. Di otro banda, e karakter insular ta nifik4 ku e habitantenan
no por bai un munisipio serkano pa bai un lés di pinta of baile, un konsierto of un obra di teatro por ehempel. Pa
akseso na kultura nan ta dependé di e fasilidatnan ku tin riba e islanan of kanalnan digital. Sinembargo, ku
eksepshon di algun museo, tin tiki fasilidatnan fisiko, komo teatronan of sinenan. E islanan si konosé algun
festival.

Kada un di e islanan tin relashonnan estrecho ku otro islanan i paisnan den Karibe, banda di e relashonnan ku
Hulanda Oropeo. E karakter di komunidatnan chikitu ku vinkulonan estrecho ta trese kuné, entre otro, ku kultura
ta hopi mara na e identidat, e tradishon i e patrimonio propio.® Kada isla ta aniko, tin su situashon partikular i su
identidat kultural. Na mes momentu, e pasado kolonial i di sklabitut tin su efektonan riba presente. E manera di
prosesa e pasado doloroso aki ta diferente riba kada un di e islanan.

7.1 Riba término kortiku, kuminsa ku un programa di invershon

Pa fomenta e aksesibilidat pa kread6nan, organisashonnan kultural i e pabliko riba Bonéiru, Sint
Eustatius i Saba, mester konstrui i ekspandé e infrastruktura kultural riba e islanan, i pone
finansiamentu di gobiérnu na disposishon pa esaki. Ademas mester proyekta un maneho kultural
ku ta fomenta desaroyo artistiko i un oferta pluriforme pa e publiko. E afianan benidero mester di
un programa di invershon pa esaki, di gobiérnu en konsulta ku e islanan.

1 Tambe konosi komo ‘munisipional speshal’. Konsulta Van Rijn, 2019, pp. 749-751.

2 Artikulo 1a Lei tokante di maneho spesifiko di kultura (Wet op het specifiek cultuurbeleid).

3 Artikulo 3 Statiit di Reino; Van Rijn, 2019, pp. 145-148.

4 Artikulo 37, insiso 2, leter a, Statiit di Reino (konsultid tambe Van Rijn, 2019, p. 188). Ta duna forma na e deliberashon aki den e
Konsulta di Kuater Pais OCW (Vierlandenoverleg OCW) ku ta tuma lugé periédikamente.

5 Entre tantu a entrega un proposishon pa lanta un fondo di kultura nobo pa fortalesé e koperashon kultural entre e paisnan (OCW,
2023b).

6 Qostindie & Veenendaal, 2022, pp. 88-93, pp. 104-113; Van Rijn, 2019, pp. 750-755.

7 https://www.cbs.nl/nl-nl/nieuws/2023/16 /bevolking-caribisch-nederland-in-2022-met-bijna-1-7-duizend-toegenomen

8 Van Bennekom, 2012, p. 26 i p. 68; Oostindie & Veenendaal, 2022, p. 93; Groenewoud, 2021, pp. 5-7.

Na 2022, e gobiérnunan di e islanan i Sekretario di Estado pa Kultura i Media a sera un kombenio
di kultura. Huntu nan ta traha riba un maneho di kultura duradero i un base kultural fuerte riba e
islanan, den kua ta enfatisa edukashon kultural, desaroyo di talento, partisipashon den kultura,
patrimonio kultural, bibliotekanan i luganan pa konserva archivonan. E kombenio tambe ta trese
kuné ku e islanan ta elabora i implementa asina yaméa agendanan kultural. Nos ta konseha —
komo elaborashon di e palabrashonnan aki — pa investiga huntu ku e gobiérnunan di e islanan si
un programa di invershon por forma parti di e agendanan kultural.?

Despues di inventarisa e nesesidatnan lokal, mester buska opshonnan pa realisa esakinan. Mester
determina kua previshonnan publiko tei kaba riba kada un di e islanan i kua di esakinan ta apto
pa kolabor4 i parti fasilidatnan ku previshonnan i aktividatnan kultural. Mester inverti den e
infrastruktura fisiko i den konosementu i ekspertisio. E invershonnan aki mester tin un efekto
enfatiko i duradero; mester por kontinué e eksplotashon durante hopi afa. Despues di un
impulso tniko mester di rekursonan struktural pa tene e infrastruktura fuerte i sano.

7.2 Den e fondo di kultura den reino, institui un departamentu pa Hulanda

Karibense

Di akuerdo ku e modelo base pa un sistema nobo, nos ta proponé krea un departamentu propio
pa e islanan BES den e fondo di kultura den reino. E departamentu aki mester tin un presensia
lokal riba tur tres isla. Manera ta konta tambe pa e departamentunan provinsial na Hulanda
Oropeo, un departamentu asina, bou di guia di e fondo di kultura den reino, ku ekspertisio lokal
por aktua di serka pa kreadénan, organisashonnan kultural i pabliko. E departamentu ta traha ku
un presupuesto ku ta reservé pa e islanan.

DIKON?

Enbista di e situashon ekstraordinario di e islanan, den e sistema mester tin un parti spesifiko i
dirigi pa Hulanda Karibense pa garantisa finansiamentu struktural pa e eksplotashon i e
mantenshon di e fasilidatnan kultural riba e islanan BES i pa apoya e oferta i e talento lokal
duraderamente. Den e marko ei, mester tin un enfoke propio i spesifiko; e klima kultural riba e
islanan ta basta diferente for di esun na Hulanda Oropeo, i e sistemanan i enfokenan oropeo no ta
kuadra ku e situashon riba e islanan. P'esei ta rekeri espasio pa kordina e instrumentonan i
prosedimentunan di finansiamentu ku e situashon di kada isla.

A purba anteriormente pa apoya kultura riba e islanan finansieramente, pero esei no a resulta den
un mehora struktural.’® Pa hopi di e kreadonan i organisashonnan kultural riba e islanan, e
inisiativanan anterior for di Hulanda Oropeo ta keda hopi distansia di nan praktika di trabou; nan
ta eksperensia nan komo 'pa nos, tokante di nos, sin nos’.'* Ademas, e atenshon pa Hulanda
Karibense ta fragmenté. Aktualmente, hopi rekursonan finansiero ta wordu duna na
interesadonan na e banda di laman oropeo— komo por ehémpel coachnan kultural i personanan
di kontakto di e Ministerio di OCW i e fondonan di kultura den reino — siendo asina ku mester di
kapasidat lokalmente. Un presensia lokal ta krusial. Tin nesesidat di personanan klabe ku konosé
e kampo lokal i e balornan i normanan lokal bon, i ku na mes momentu tin un bon bista riba e
situashon oropeo. Nan por redusi e distansia entre e kampo, e fasilidatnan i e opshonnan di
finansiamentu.™

E habitantenan di e islanan no por akudi na un munisipio sentral kultural serkano kaminda tin
organisashonnan kultural grandi. E oferta nashonal finansia ta praktikamente inaksesibel pa e

9 Kombenio di Kultura 2022-2025 entre e Ministerio di OCW i e Entidatnan Pabliko Hulanda Karibense, 27 di séptémber 2022
(https://www.rijksoverheid.nl/actueel/nieuws/2022/09/27/cultuurconvenant-met-caribisch-nederland-getekend).

10 Por ehémpel e areglo di supsidio KulturA (konsult4d Adams, 2014; Bezemer, 2011).

11 Berentsen, 2021, p. 13.

12 Van Haeren, Van der Leden & Nuchelmans, 2021, p. 1.



https://www.rijksoverheid.nl/actueel/nieuws/2022/09/27/cultuurconvenant-met-caribisch-nederland-getekend

habitantenan di e islanan, loke ta otro pa habitantenan di Hulanda Oropeo ku ta biba den
munisipio chikitu. Den praktika — i riba sierto puntonan tambe den sentido formal — kread6nan i
organisashonnan kultural riba e islanan BES den e situashon aktual tin akseso limita na
finansiamentu di gobieérnu, loke si ta nesesario pa tin oferta, fasilidatnan i profeshonalisashon. E
fondonan di kultura den reino i fondonan priva si ta finansia kada bes mas kultura riba e
islanan.’3 E fondonan di kultura den reino ku ta eksisti aktualmente, ta habri nan areglonan
enfatikamente of eksklusivamente pa kreadonan i organisashonnan kultural di e islanan. E
fondonan tambe ta purba oument4 nan mes visibilidat i aksesibilidat riba e islanan, entre otro
trahando riba un lokét di informashon kolektivo.*4 Cultuur+Ondernemen ta kolabora ku Qredits
pa e Fiansa Kultural BES (BES-Cultuurlening), ku empresarionan den sektor kultural i kreativo ta
bin na remarke p'e.’s

Pero apesar di e atenshon kresiente, tin bareranan ku ta komplika e akseso na finansiamentu di
gobiérnu, manera e distansia geografiko i mental entre Hulanda Oropeo i Hulanda Karibense.
Maske tin esfuersonan di banda di e fondonan kultural, e opshonnan pa finansiamentu disponibel
for di Reino no ta kuadra sufisientemente ku e demanda i e nesesidatnan di kreadonan i
organisashonnan kultural riba e islanan. Kreadénan i organisashonnan kultural na Boneiru, Sint
Eustatius i Saba ta indika ku ta difisil pa nan hafia nan kaminda den e opshonnan pa
finansiamentu eksistente. E fondonan na otro banda di laman ta literalmente i figuradamente leu
for di nan praktika di trabou.’® Kreadénan mester enfrenta diferensianan kultural den
proseduranan i formanan di trato. Pa evaluadonan ta difisil balora bon e petishonnan ku ta bini di
e islanan.'” Sigun nos interlokutornan na Hulanda Karibense, e islanan BES ademas tin nan mes
ritmo; formanan di trato i kontaktonan informal i personal ta importante.'8 Esei ta klesh ku e
proseduranan burokratiko na Hulanda Oropeo. E idioma tambe ta un opstakulo. Pa e
finansiadénan, hulandes ta e idioma dominante, miéntras pa e potensial petishonarionan di
Hulanda Karibense papiamentu of ingles ta nan promé idioma.' Den e sentido aki, e énfasis riba
idioma di e sistema ta limit4 ainda mas su aksesibilidat pa kreadonan di e islanan BES.

ELABORASHON

E departamentu Hulanda Karibense lo risibi un presupuesto reserva, meskos ku e otro
departamentunan. Dependiente di e base fiho den e yabi di repartishon pa e presupuesto di e
departamentunan di e fondo, podisé pa e islanan lo mester di un korekshon of un manera
alternativo pa kalkula e montante di e presupuesto. Sino, e presupuesto ta muchu limita pa por
tin sentido. E echo ku no tin un kapa di gobernashon provinsial ta hustifika ku gobiérnu di reino
ta fungi mas bien komo ko-responsabel i pues komo gobiernu finansiad4.2° Komo pouta por usa e
montante promedio pa habitante pa e presupuesto total pa supsidionan pa kultura den reino.>2!
Banda di esei, pa e islanan tin presupuesto for di otro ramanan di maneho kultural (por ehémpel:
archivonan, bibliotekanan i kuido di monumento).

Puntonan di atenshon ta:
e Traha for di un vishon riba infrastruktura kultural pa isla, i den e marko ei basa bo riba
maneho kultural integral. E fasilidatnan kultural riba e islanan ta hopi relashoné ku otro.

13 Groenewoud, 2021, p. 9; Berentsen, 2021, p. 15. Konsult4 tambe: https://www.rijksdiensten.com/onderwijs-cultuur-
wetenschap/cultuur-en-media

14 https://cultuurparticipatie.nl/actueel/99/fonds-vergroot-bereikbaarheid-in-caribisch-deel-koninkrijk;
https://www.stimuleringsfonds.nl/nieuws/rijkscultuurfondsen-vergroten-bereikbaarheid-in-caribisch-deel-koninkrijk;
https://www.letterenfonds.nl/nl/caribisch-gebied; https://www.mondriaanfonds.nl/actueel/nieuws/samenwerking-voor-vergroting-
bereik-caribisch-deel-koninkrijk/;
https://fondspodiumkunsten.nl/nl/search/actueel/nieuws/samenwerking_rijkscultuurfondsen_vergroot_bereikbaarheid_in_caribisch
_gebied.

15 https://www.cultuur-ondernemen.nl/diensten/bes-cultuurlening

16 Benhammou, 2021, pp. 34-35.

17 Berentsen, 2021, p. 141 p. 17.

18 Konsulta tambe: Berentsen, 2021, p. 14.

19Van Bennekom, 2012, p. 218.

20 Van Rijn, 2019, p. 754.

21 Aktualmente, e presupuesto di gobiérnu di reino ta aproksimadamente 28,50 euro pa habitante pa aha. Despues di e oumento di
presupuesto proponé den kapitulo 14, lo trata di aproksimadamente 40 euro pa habitante pa afia.

Meskos ta konta pa edukashon, partisipashon i praktika di arte profeshonal of pa diferente
sektornan, disiplinanan i estilonan.

e Investiga huntu ku e gobiérnunan insular i Rijksdienst Caribisch Nederland di ki manera un
departamentu pa e islanan den e fondo di kultura den reino den konsulta ku nan ta yega na
relashonnan faktibel i un bon kordinashon di e manera di gasta e rekursonan.

e Hasi uso di e forsa di e komunidatnan insular. Mester tin énfasis riba e konekshon kuie
fomento di inisiativanan lokal den koperashon ku e komunidat i otro domeéinnan sosial,
komo ensenansa, kuido i bienestar.

e Pakadaisla, eksplora e opshonnan pa lanta un sentro kultural multifunshonal ku
trahadonan ku ta biba riba e isla i konosé e isla bon. Pensa por ehempel riba un edifisio ku un
sala pa teatro, muzik i baile, un pantaya pa sine i un espasio dedika na ensayo i tayer. Un
sentro asina ta krea lasonan lokal, ta apoya i stimula inisiativanan (lokal) i desaroyo di
talento, ta sigui inisiativanan grassroots i ta sirbi komo loket di ekspertisio tokante di
finansiamentu puabliko i priva.

¢ Duna e talentonan kreativo di e islanan un chéns pa desaroy4 nan mes, tambe na otro banda
dilaman, i e chens di lanta un préaktika profeshonal riba e isla. P'esei, traha riba e atraktividat
di e klima lokal di establesimentu i soru pa estimulonan pa bini bek, por ehempel den forma
di un programa di beka pa talento lokal.22

e Banda di e apoyo pa organisashonnan kultural, traha tambe ku small scale funding pa
proyektonan lokal; montantenan chikitu ku kargonan atministrativo leve.

¢ Efasilidatnan i e oferta for di un infrastruktura lokal por wordu enrikesé i profundisa pa
medio di kolaborashon ku kreadénan i organisashonnan riba of paf6 di e propio isla — a base
di igualdat. Por pensa riba Hulanda Oropeo, Korsou, Aruba, Sint Maarten of islanan of
paisnan bisina den e region, komo Saint Kitts. E kolaborashon aki por dun’é forma por
ehempel mediante programanan di buddy, komponentenan di programa kolektivo ku
festivalnan, i filialnan of residensianan mutuo. Ya kaba tin kolaborashonnan paresido, ku por
ekspandé.2s

22 Luchmann-Meijer, 2021, pp. 46-49.
23 Groenewoud, 2021, p. 7.

11



